
Prezidentin Mətbuat Xidmətinin məlumatı

Dekabrın 25-də Belarus Respublikasının Prezidenti Aleksandr Lukaşenko 
Azərbaycan Respublikasının Prezidenti İlham Əliyevə telefonla zəng edib.

Aleksandr Lukaşenko dövlətimizin baş-
çısını yubileyi münasibətilə təbrik edib, ona 
fəaliyyətində uğurlar və möhkəm cansağlığı 
arzulayıb.

Prezident İlham Əliyev göstərilən 
diqqətə və təbrikə görə Belarus Prezidentinə 
təşəkkürünü bildirib. 

Telefon söhbəti zamanı Azərbaycan–
Belarus dostluq münasibətlərinin hərtərəfli 
inkişafından məmnunluq ifadə olu-
nub və əlaqələrimizin bundan sonra da 
genişlənəcəyinə əminlik bildirilib. 

Dövlət başçıları əməkdaşlığımızın 
perspektivləri ilə bağlı məsələləri müzakirə 
ediblər.

İqor Korotçenko: 
Komando briqadalarının yaradılması Azərbaycan 
Silahlı Qüvvələrinin inkişafında yeni mərhələdir  

Rusiyanın “Natsionalnaya oborona” jurnalının baş redaktoru, tanınmış hərbi 
ekspert İqor Korotçenko bildirib ki, komando briqadalarının yaradılması, 
şübhəsiz ki, Azərbaycan Silahlı Qüvvələrinin inkişafında və döyüş effektivli-

yinin artırılmasında yeni mərhələdir.

(ardı 5-ci səhifədə)

Bu gün İkinci Qarabağ 
müharibəsində əldə edilən zəfərdən 
bir il ötür. Prezident İlham Əliyev 
də artıq ad günlərini düşməndən 
təmizlənən torpaqlarımızda qarşı-
layır. Müzəffər Ali Baş Komandan 
qəhrəman hərbçilərimizi ziyarət edir, 
onlarla görüşür, onların qayğıları ilə 
maraqlanır, zəruri göstərişlərini verir.   

Ötən il ad gününü Qubadlı və 
Zəngilan rayonlarında hərbçilərlə 
görüşdə keçirən ölkə rəhbəri bu il 
artıq əsası qoyulan həmin ənənəni  
Hadrut və Şuşada davam etdirdi. 
Ötən ildəki kimi, indi də istər Had-

rutda, istərsə də Şuşada keçirdiyi 
görüşlərlə həm xalqımıza, həm 
də bütün dünyaya mesajlar verdi: 
Azərbaycan 2021-ci ildə qarşıya qoy-

duğu məqsədə nail oldu – 30 il işğal 
altındakı ərazilərimizi sülh danışıqları 
heç bir nəticə vermədiyindən güc 
yolu ilə azad etdi. Azərbaycan lideri 

öz xalqına, ordusuna arxalanaraq bu 
vəzifəni reallaşdırdı. 

Yeri gəlmişkən, ötən bir il 
həm də onu göstərdi ki, Prezident 
 İlham Əliyev qurucu, birləşdirici, 
Azərbaycan xalqının bütün istək 
və arzularını həyata keçirən, öz 
siyasətində Azərbaycan dövlətinin və 
xalqının maraqlarını ən ali məqsəd 
kimi görən və bütün qüvvəsini bu 
istiqamətdə səfərbər edən, xalqın 
birmənalı şəkildə dəstəklədiyi, etimad 
göstərdiyi və etibar etdiyi liderdir.

(ardı 4-cü səhifədə)

Müzəffər Ali Baş Komandan, 
qəhrəman ordu və qalib xalq  

Prezident İlham Əliyev Vətən müharibəsinə qədər adətən 
doğum günlərini məcburi köçkünlərlə görüşlərdə keçirirdi. 
Hər dəfə də bu görüşlərdəki çıxışlarında onların doğma 

yurdlarına dönəcəklərinə əminlik ifadə edirdi. Yurd-yuvasından 
didərgin düşən hər bir kəs də, təbii ki, dövlətimizin başçısına 
inanırdı. Onların bu inamını Prezident İlham Əliyev ötən il 
reallaşdırdı – 30 ilə yaxın bir müddətdə düşmən əsarətində qalan 
torpaqlarımız işğaldan azad olundu.  

Xalq Prezident İlham Əliyevə 
böyük etimad bəsləyir

Sosial Tədqiqatlar Mərkəzinin “İnam İndeksi” jurnalının VI buraxılışında 
Azərbaycan Prezidenti İlham Əliyevin fəaliyyəti ictimai rəydə qiymətləndirilib. 
Dövlətimizin başçısının 2021-ci ilin ikinci yarısı üzrə siyasi, hərbi, diploma-

tik, sosial və mədəni sahələrdə, informasiya cəbhəsində çoxşaxəli, eyni zamanda,   
 olduqca zəngin fəaliyyəti vətəndaşların rəylərində əks etdirilib. 

Xatırladaq ki, rəy sorğusu təqvim etibarilə 
mühüm tarixi məqama, postmüharibə 
dövrünə, Qarabağın bərpa və quruculuq 
mərhələsinə təsadüf edir. Sorğuda 1162 res-
pondentin rəyinin nəticəsi diqqətə çatdırılır. 
Sorğunun nəticələrinə əsasən, postmüharibə 
dövrünün ilk ili kimi xarakterizə edilən 2021-ci 
ildə dövlət başçısının fəaliyyəti hər zaman 
olduğu kimi, öz dinamikliyi və aktivliyi ilə 
nəzərə çarpır.  

Sorğuda iştirak edən vətəndaşların 
Prezidentə inam etimadı 91,2 faiz tam 
etibar edirəm, 6,9 faiz əsasən etibar edirəm 

 olmaqla yüksək səciyyələnir.
Respondentlərin əhəmiyyətli hissəsi Şuşa 

Bəyannaməsinin Azərbaycan və Türkiyə 
arasındakı münasibətləri hərbi müttəfiqlik 
səviyyəsinə qaldıracağını (60,4 faiz), Türkiyə 
ilə birbaşa hərbi, təhlükəsizlik və müdafiə 
sahəsində əməkdaşlığı yeni mərhələyə 
daşıyacağını (61,6 faiz), Azərbaycan və 
Türkiyənin türk dünyasının milli maraqları və 
türk həmrəyliyi üçün örnək rolunu oynayaca-
ğını (50,6 faiz) düşünür.

(ardı 3-cü səhifədə)

“Zəmanəmizin görkəmli siyasətçisi İlham Əliyev 
Azərbaycan xalqını inamla tərəqqiyə aparır”

Bu fikirləri Rusiya Dövlət Duması-
nın deputatı Dmitri Savelyev Azərbaycan 
 Prezidentini yubileyi münasibətilə təbrik 
edərkən bildirib.

“Ölkələrimiz arasında mehriban qonşuluq 
münasibətlərinin inkişafına İlham Heydər 

oğlunun verdiyi töhfə şəksiz və çox böyükdür. 
Mən səmimiyyətlə inanıram ki, Rusiya–
Azərbaycan strateji tərəfdaşlığı ildən-ilə daha 
da möhkəmlənəcək və genişlənəcək.

Bu əlamətdar gündə Azərbaycan 
Prezidentinə doğma ölkəsinin və 
onun vətəndaşlarının rifahını daha da 
yaxşılaşdırmaq naminə fəaliyyətində 
tükənməz enerji, möhkəm cansağlığı, 
xoşbəxtlik və firavanlıq arzulayıram”, - deyə 
D.Savelyev vurğulayıb.

Nadir istedada malik diplomat və zəmanəmizin 
görkəmli siyasətçisi İlham Əliyev Azərbaycan 
xalqını inamla tərəqqiyə aparır, ölkənin 
beynəlxalq arenada nüfuzunu möhkəmləndirərək 
öz gücünü və enerjisini Azərbaycanda dayanıqlı 
iqtisadi inkişafın və sosial sabitliyin təminatına 
sərf edir.

Azərbaycan 
Respublikasının 

Prezidenti  
Zati-aliləri cənab 

İlham Əliyevə
Hörmətli cənab Prezident! 
Sizi doğum gününüz və qarşıdan gələn Yeni il 

münasibətilə səmimi-qəlbdən təbrik edirəm. 
Əminəm ki,  İtaliya-Azərbaycan əlaqələri bundan 

sonra da birgə səylərimizlə inkişaf edəcək. 
Zati-aliləri Sizi bir daha təbrik edir, möhkəm can-

sağlığı və rifah arzulayıram.    
Dərin hörmətlə,

Sercio MATTARELLA  
İtaliya Respublikasının Prezidenti

(əvvəli 1-ci səhifədə)

Prezident, Ali Baş Komandan İlham 
Əliyevin Xocavənd rayonunun Hadrut 
qəsəbəsinə səfər zamanı burada hərbi 
hissənin açılışında çıxış edərək, son illər 
ərzində Azərbaycan ərazisində yeni hərbi 
hissələrin, hərbi şəhərciklərin  salınması-
nın diqqət mərkəzində saxlanıldığını, bu 
istiqamətdə genişmiqyaslı tədbirlər görül-
düyünü bildirdi. Ölkə rəhbəri bununla bağlı 
dedi: “Biz bu sahəyə çox böyük diqqət 
yetirirdik, çünki hərbçilərin xidmət şəraiti 
elə olmalıdır ki, onlar istənilən vəzifəni 
icra edə bilsin, hazırlıq üçün, məşq üçün 
yaxşı şərait olsun. Ordu quruculuğu 
istiqamətində aparılan işlər arasında hərbi 

hissələrin yaradılması xüsusi yer tuturdu 
və deyə bilərəm ki, bu gün Azərbaycanın 
bütün bölgələrində əksər hərbi hissələr 
bizim standartlarımıza cavab verir”.

Dövlətimizin başçısı açılışında iştirak 
etdiyi  hərbi hissənin işğaldan azad edilmiş 
ərazidə – Xocavənd rayonunda fəaliyyətə 
başlamasının çox böyük əhəmiyyət daşıdı-
ğını, hərbçilərin xidmət şəraitinin yaxşı-
laşdırılmasına müsbət təsir göstərəcəyini 
vurğuladı, eyni zamanda, onların  mənzil-
məişət problemlərinin həllinə indiyədək 
olduğu kimi, bundan sonra da  daim önəm 
veriləcəyini qeyd etdi. 

Prezident İlham Əliyev orduya Ali Baş 
Komandan tərəfindən hər zaman diqqət və 
qayğı göstərildiyini,  müvafiq fərmanla 20 
il orduda qüsursuz xidmət edən hərbçilərə 
dövlət tərəfindən mənzillər ayrıldığını xa-
tırlatdı. Ölkə rəhbəri Vətən müharibəsində 
parlaq qələbəmizi şərtləndirən cəhətlərdən 
birinin də silahlı qüvvələrimizə məhz bu 
həssas münasibət  olduğunu qeyd etdi. 

Dövlətimizin başçısı daha sonra Hadrut 
uğrunda gedən döyüşlərin İkinci Qarabağ 
müharibəsində xüsusi əhəmiyyətə malik 
bir əməliyyat olması barədə fikirlərini 
diqqətə çatdırdı: “İlk növbədə ona görə ki, 
bu strateji qəsəbəni işğaldan azad etmək 
bizim gələcək planlarımıza əlavə dəstək 
verdi. Çünki əgər biz Hadrutu işğalçılardan 
azad etməsəydik, gələcək əməliyyatlarımız 
daha böyük çətinliklərlə üzləşə bilərdi. 
Təsadüfi deyil ki, işğaldan ilk azad edilmiş 
şəhər olan Cəbrayıldan sonra ikinci 
böyük yaşayış məntəqəsi Hadrut olmuş-
dur. Müzəffər Azərbaycan Ordusu ötən il 

oktyabrın 9-da bu qəsəbəni işğalçılardan 
azad etmişdir. Burada olan hər bir insan 
bu qəsəbəni əhatə edən dağları görərkən 
başa düşə bilər ki, bu, nə qədər böyük, 
çətin və şərəfli missiya idi. Çünki mənfur 
düşmən 30 il ərzində işğal altında olan bü-
tün torpaqlarda güclü istehkamlar qurmuş-
du, bir neçə xətdən ibarət müdafiə sədrləri 
qurmuşdu. Eyni zamanda, Qarabağ və 
Şərqi Zəngəzur bölgəsinin təbii relyefi də 
düşmən üçün əlverişli idi. Çünki bu dağlar-
da, təpələrdə yerləşərək onlar böyük hərbi 
üstünlüyə malik idilər. Ona görə bizim 
hərbçilərimizin həm peşəkarlığı, həm fiziki 
gücü, mənəvi hazırlığı, vətənpərvərliyi, 
fədakarlığı bu şərəfli qələbəmizə nail 
olmaq üçün bizə imkan yaratdı”.

Prezident İlham Əliyevin vurğuladığı 
kimi, Hadrut döyüşlər zamanı strateji ba-
xımdan mühüm əhəmiyyətə malik idi. Ona 
görə də düşmən bu yaşayış məntəqəsini 
heç bir vəchlə əldən vermək istəmirdi. 
Hətta qəsəbə qəhrəman döyüşçülərimiz 
tərəfindən işğalçıdan təmizləndikdən sonra 
belə Ermənistan yenə də uydurmalarını 
davam etdirərək, Hadrutu nəzarət altında 
saxladığını bildirirdi. Halbuki həmin iddialar 
yayıldığı zaman qəhrəman Azərbaycan 
Ordusu artıq qəsəbədə dövlət bayrağı-
mızı qaldırmışdı. Hadruta və bütün ətraf 
yüksəkliklərə silahlı qüvvələrimiz nəzarət 
edirdi. 

Ermənistanın hərbi əməliyyatların 
həmin mərhələsində uydurmalara əl 
atmasının əsas səbəbi işğalçı ordusunun 
onsuz da tam sarsılan mənəvi-psixoloji 
vəziyyətinin iflasa uğramasının qarşı-
sını almaq idi. Amma bu  məğlubiyyəti 
gizlətmək mümkün deyildi. Ona görə də 
həqiqət tez bir zamanda üzə çıxandan 
sonra Ermənistan ordusunda fərarilik hal-
ları daha da geniş vüsət aldı.

Yeri gəlmişkən, Ermənistanın 
“məğlubedilməz” hərbi birləşmələrinin 
süqutu döyüşlərin lap əvvəlində fərariliklə 
başladı və düşmənin özünün etiraf etdiyinə 
görə, müharibənin sonunda ordudan 
yayınan əsgər və zabitlərin sayı 10 minə 
çatdı. Azərbaycan Ordusunun qələbə əldə 
etmək gücündə olmadığını iddia edən 
işğalçının bu məqsədli uydurması da ifşa 
edildi: silahlı qüvvələrimizin sıralarında 
əməliyyatlar zamanı  bir nəfər də olsun 
belə fərariyə təsadüf edilmədi. Bu da 

təsadüfi deyildi. Çünki, əvvəla, ordumuz 
haqq-ədalət uğurunda döyüşürdü, digər 
tərəfdən əsgər və zabitlərimizdə Vətənə, 
torpağa dərin bağlılıq olması bu cür 
halın mövcudluğunu istisna edirdi. Başqa 
sözlə, orduda ruh yüksəkliyi, torpağımızın 
yağıdan geri alınması qətiyyəti var idi. Bu 
baxımdan Azərbaycan Silahlı Qüvvələri 
təkcə silah və müasir texnika gücünə yox, 
həm də yüksək döyüş ruhu, vətənpərvərlik 
nümunəsi ilə möhtəşəm qələbəni real-
laşdırdı. Əsgər və zabitlərimizin fiziki və 
qəhrəmanlıq gücü hesabına Hadrut və 
digər ərazilərimiz düşməndən təmizləndi.    

Eyni zamanda, ordumuzun döyüş 
hazırlığı da yüksək səviyyədə idi. İşğal 
dövründə irimiqyaslı təlimlərin keçirilməsi, 

ordunun Ali Baş Komandanın diqqəti və 
səyi nəticəsində müasir silahlarla silahlan-
dırılması, artilleriya və aviasiyanın, eləcə 
də digər sahələrin inkişaf etdirilməsi də 
qələbəmizi şərtləndirdi. 

O da vurğulanmalıdır ki, Azərbaycan 
Ordusunun 44 günlük müharibə zamanı 
müasir texnologiyalar əsasında hazırlan-
mış silahlardan istifadə edərək həyata ke-
çirdiyi hücum taktikası dünya praktikasında 
ilk oldu – silahlı qüvvələrimizin hücum 
taktikası hərbi mütəxəssislər tərəfindən 
XXI əsrdə aparılacaq müharibələrin modeli 
kimi qəbul edildi.

Prezident İlham Əliyev çıxışında 
qazilərimizin, hərbçilərimizin qanı bahasına 
işğalçının torpaqlarımızdan qovulduğunu, 
düşməndən təmizlənən bütün torpaqlarda 
Azərbaycan bayrağının ucaldılması ilə 
tarixi ədalətin və milli qürurun  bərpa edildi-
yini diqqətə çatdırdı: “Mən işğal dövründə 
dəfələrlə deyirdim ki, Azərbaycan xalqı heç 
vaxt işğalla barışmayacaq. Ermənistan 
rəhbərlərinə dəfələrlə deyirdim ki, hələ gec 
deyil, öz xoşları ilə bizim torpaqlarımızdan 
çıxsınlar, rədd olsunlar. Ancaq əfsuslar 
olsun ki, onların uzun illər ərzində yaydıq-
ları yalana özləri də inanmağa başlamışdı-
lar. Dünyaya Azərbaycan xalqı haqqında, 
Azərbaycan Ordusu haqqında həqiqətə 
uyğun olmayan böhtan və uydurma xarak-
terli məlumatlar yayırdılar. İkinci Qarabağ 
müharibəsi göstərdi kim-kimdir. İkinci 
Qarabağ müharibəsi Azərbaycan Ordusu-
nun, Azərbaycan xalqının əyilməz iradəsini 
göstərdi. Ermənistan ordusu bu gün artıq 
məğlub edilmiş ordudur. Azərbaycan Ordu-
su isə müzəffər ordudur”.

Ali Baş Komandan, həmçinin bil-
dirdi ki, Hadrut əməliyyatından sonra 
Azərbaycanın Ordusunun şərəfli missiya-
sı davam etdi, 8 gün sonra Füzuli azad 
olundu, az müddət ərzində Zəngilan, 
Qubadlı rayonları və Laçının cənub hissəsi 
düşməndən təmizləndi. Həmçinin Laçın 
dəhlizi nəzarətə götürüldü. Bununla da 
artıq Ermənistanın məğlubiyyəti qaçılmaz 
oldu. Təəssüf ki, düşmən bunu anlasa 
da, namərd əməllərindən əl çəkmədi, 
dinc şəhərlərimizi uzaqmənzilli ballistik 
raketlərlə atəşə tutdu. Bunun nəticəsində 
100-dən çox günahsız insan, onların 
arasında uşaqlar, qadınlar həlak oldu. 
Azərbaycan Ordusu isə bütün savaş 
dövründə müharibə qanunlarına əməl 
edərək döyüşü ləyaqətlə apardı, dinc 

əhaliyə qarşı silah işlətmədi. Silahlı 
qüvvələrimiz əsas hədəfi  ancaq düşmənin 
hərbi birləşmələrinə, texnikalarına və 
silah anbarlarına yönəltdi. Bu, bir daha 
bütün dünyaya xalqımızın yüksək mənəvi 
keyfiyyətini göstərdi.  

Yazının əvvəlində qeyd etdiyim kimi, 
Prezident çıxışında, həm də Ermənistan 
və havadarlarına mesajlarını da çatdırdı: 
“Mən dəfələrlə demişəm, bax, burada – 
keçmiş Dağlıq Qarabağ Muxtar Vilayətinin 
bir rayonu olan Hadrutda, Xocavənd rayo-
nunun qəsəbəsi olan Hadrutda bunu bir 
daha deyə bilərəm ki, bu gün Ermənistan 
ordusu yoxdur. Əgər Ermənistan yenidən 
bizim üçün təhlükə mənbəyi olmağa 
cəhd edərsə, onların axırı İkinci Qarabağ 
müharibəsindəki kimi olacaqdır. Biz heç 
vaxt imkan verə bilmərik ki, xalqımıza, 
dövlətimizə, ərazi bütövlüyümüzə hər han-
sı bir təhdid yaradılsın…”.

Dövlətimizin başçısı daha sonra 
bildirdi ki, əgər bu təhdid ölkə hüdudla-
rından kənarda olsa belə, yenə də bizi 
heç kim  dayandıra bilməyəcək. Vətən 
müharibəsində də nə qədər bizi dayan-
dırmağa çalışsalar da, nə qədər bizi 
hədələsələr, təhdid etsələr də, Azərbaycan 
haqq yolundan dönmədi, sona qədər 
mübarizə aparıb ədaləti bərpa etdi. 

Prezident İlham Əliyev, birinci xanım 
Mehriban Əliyeva və ailə üzvləri dekabrın 
24-də Hadrut qəsəbəsinə səfərdən sonra 
Şuşa şəhərində olarkən, dövlətimizin 
başçısı Şuşanın məşhur Cıdır düzündə 
çıxış edərək, əvvəlcə xalqımıza həm 
ad gününü təbrikə, həm də göstərilən 
dəstəyə görə minnətdarlığını çatdırdı: 

“Mən bu dəstəyi 2003-cü ildən – Prezident 
vəzifəsinə ilk dəfə seçiləndən bu günə 
qədər hiss edirəm. Bu dəstək mənə güc 
verir. Bu dəstək iradəmi möhkəmləndirir. 
Bu dəstək nəticəsində biz hamımız – bütün 
Azərbaycan xalqı böyük tarixi uğurlara 
imza atmışıq.

Mən həmişə deyirdim ki, gün gələcək, 
işğal altındakı torpaqlarımız azad ediləcək, 
biz bu torpaqlara qayıdacağıq və qayıt-
mışıq. Azərbaycan xalqı bütün bu illər 
ərzində mənə inanırdı. Baxmayaraq ki, 
həm ovaxtkı məcburi köçkünlər, həm ölkə 
ictimaiyyəti ildən-ilə davam edən mənasız 
danışıqlara nəzər salaraq görürdü ki, 
Ermənistan–Azərbaycan, Dağlıq Qara-
bağ münaqişəsinin həlli çətinləşir. Amma 
buna baxmayaraq, doğma xalqım mənim 
sözlərimə inanırdı. Mən deyirdim ki, gün 

gələcək Azərbaycan bayrağı işğal edil-
miş torpaqlarda, o cümlədən, Şuşada 
dalğalanacaq və bu müqəddəs günü biz 
şəhidlərimizin qanı-canı bahasına yaşadıq. 
Allah bütün şəhidlərimizə rəhmət eləsin”.

Dövlətimizin başçısı çıxışında daha 
sonra Hadrutda qəhrəman Azərbaycan 
Ordusunun Ali Baş Komandanı kimi yeni 
silahlı birləşmə olan Komando Briqada-
sının hərbi hissəsinin açılışında iştirak 
etdiyini, hərbçilər qarşısında yeni vəzifələr 
qoyduğunu bildirməklə, Ermənistana və 
havadarlarına bir daha mesaj ünvanladı: 
Azərbaycan bundan sonra da ərazisini 
qorumaq üçün ordusunu gücləndirəcək, 
müasirləşdirəcək, istənilən təhdid və təzyiq 
qarşısında qəti sözünü deyəcək. 

Vaqif BAYRAMOV,  
“Xalq qəzeti”   

Müzəffər Ali Baş Komandan, 
qəhrəman ordu və qalib xalq  

Ordumuz dövlət tərəfindən yüksək  
diqqət və qayğı ilə əhatə olunub

Mən bu mühüm əhəmiyyət kəsb 
edən tədbiri hamı kimi, televiziyadan 
böyük maraqla izlədikcə, bir daha 
qəlbimdə Ali Baş Komandanımla, 
xalqımızın igid əsgər və zabitləri 
ilə bağlı dərin qürur hissləri ya-
randı. Həqiqətən, bu gün müstəqil 
Azərbaycanın – azad, müstəqil, 
şanlı ölkənin vətəndaşı olmaq böyük 
səadətdir! 

Dövlətimizin başçısı tədbirdə 
parlaq, dərin məzmunlu çıxış edib.  
Prezident, Ali Baş Komandan İlham 
Əliyev Qarabağın Xocavənd rayo-
nunda, Hadrutda yeni hərbi hissə 
açılması münasibətilə əsgərləri 
ürəkdən təbrik edərək deyib: “Bu 
hərbi hissənin açılması çox bö-
yük əhəmiyyət daşıyır. Çünki bu 
hərbi hissə işğaldan azad edilmiş 
ərazidə– Xocavənd rayonunda açılır 
və ordumuzun sərəncamına verilir. 
Hərbçilərin xidmət şəraitinin yaxşılaş-
dırılması ilə yanaşı, onların məişət-
mənzil problemlərinin həlli də həmişə 
diqqət mərkəzində idi. Bildiyiniz 

kimi, 20 il orduda qüsursuz xidmət 
etmiş hərbçilərə mənim fərmanımla 
dövlət tərəfindən mənzillər verilir və 
bu günə qədər 2200-dən çox hərbçi 
dövlət tərəfindən mənzillə təmin 
olunmuşdur”. Dövlətimizin başçısı 
sonra bildirib ki, bu ilin sonuna qədər 
130 hərbçi ailəsinə yeni mənzillər 
veriləcək. 

Bəli, bu gün  Azərbaycan 
 Ordusu dövlətimiz, Prezident, Ali 
Baş Komandan tərəfindən daim 
yüksək diqqət və qayğı ilə əhatə 
olunub. Məhz bu diqqət və qayğının 
nəticəsində bu gün Azərbaycan Or-
dusu dünyada məhz müzəffər, döyüş 
meydanında qalib gəlmiş ordu kimi 
tanınır.

İşğalçı Ermənistan hər vəhclə ça-
lışırdı ki, Hadrutu öz nəzarəti altında 
saxlasın. Hətta Hadrut işğalçılardan 
azad ediləndən bir neçə gün sonra 
onlar özlərinə xas yalanlar yaya-
raq, Hadrutun sanki onların əlində 
olması haqqında yalanlar uydurur-
dular. Lakin müzəffər Azərbaycan 
Ordusu Hadrutda dövlət bayrağımızı 

qaldırmışdı. Hadrut və bütün ətraf 
yüksəkliklər bizim əlimizdə idi. Buna 
baxmayaraq, Ermənistan öz ordu-
sunun mənəvi-psixoloji vəziyyətini 
anlayaraq Hadrut haqqında yalanlar 
yayırdı. 

Prezident İlham Əliyev bu 
barədə danışarkən demişdir: “Onu 
da bildirməliyəm ki, Hadrut azad 
ediləndən sonra Ermənistan ordu-
sunda fərarilik halları daha geniş 
vüsət almışdır və onların özlərinin 
etirafına görə müharibə zamanı 10 
min fərari olmuşdur. Azərbaycan 
Ordusunda isə bir nəfər də fərari 
olmamışdır. Bizim vətənpərvərlik 
ruhumuz, qəhrəmanlığımız, Vətənə 
olan bağlılığımız, fədakarlığımız 
bütün dünyada Azərbaycan Or-
dusu, Azərbaycan xalqı haqqında 
dəqiq təsəvvür yaratdı. Göstərdi 
ki, biz böyük xalqıq, göstərdi ki, biz 
özümüzə məxsus olan torpaqları 
nəyin bahasına olursa-olsun azad 
edən xalqıq”.

Bəli, bu gün Azərbaycan xalqı öz 
tarixinin ən şərəfli günlərini yaşayır. 
İlham Əliyev kimi müdrik Prezidenti 
və yenilməz sərkərdəsi olan xalq 
xoşbəxtdir. Fürsətdən istifadə 
edərək, mən xalqımıza qələbə 
sevinci bəxş etmiş bütün əsgər və 
zabitlərimizin qarşısında baş əyir, 
Vətən torpağı uğrunda canlarından 
keçən şəhidlərimizə Allahdan 
rəhmət diləyir, qazilərimizin tezliklə 
sağalmalarını arzulayıram. 

Əfrahim TƏHMƏZOV, 
politoloq, ehtiyatda olan  

ədliyyə polkovniki 

Bu il dekabrın 24-də Azərbaycan 
Respublikasının Prezidenti, Silahlı 
Qüvvələrin müzəffər Ali Baş 
Komandanı İlham Əliyev, birinci xanım 
Mehriban Əliyeva və oğulları Heydər 
Əliyev Xocavənd rayonunun Hadrut 
qəsəbəsinə səfər edib, burada hərbi 
hissənin açılışında iştirak ediblər. 
Müdafiə naziri, general-polkovnik Zakir 
Həsənov müzəffər Ali Baş Komandan 
İlham Əliyevə raport verib. 

Şirvanda “İlham Əliyev davamlı 
inkişaf modelinin müəllifidir” 
mövzusunda konfrans keçirilib 

Konfransda Azərbaycan 
Respublikasının Prezidenti, 
müzəffər Ali Baş  Komandan 
İlham Əliyevin həyat və 
fəaliyyətindən, dövlətimiz, 
xalqımız qarşısında tarixi 
xidmətlərindən, xüsusilə 
erməni işğalına və təcavüzünə 
qarşı silahlı qüvvələrimizin 
zəfər yürüşünə uğurlu 
rəhbərlik etməsindən, həyata 
keçirdiyi hücum xarakterli 
diplomatik gedişlərindən, 
dünyanın aparıcı kütləvi 
informasiya vasitələrinə 
verdiyi müsahibələrdən, ata 
vəsiyyətini ləyaqətlə yerinə 
yetirməsindən bəhs edən “Ata 
vəsiyyəti” sənədli filmi nümayiş 
etdirilib. 

Sonra Şirvan Şəhər 
İcra Hakimiyyətinin başçısı 
 İlqar Abbasov Azərbaycan 
Respublikasının Prezidenti, 
müzəffər Ali Baş  Komandan 
cənab İlham Əliyevi ad 
günü, 31 Dekabr Dünya 
Azərbaycanlılarının Həmrəylik 
Günü və Yeni il münasibətilə 

təbrik edib. Cənab İlham 
Əliyevin xalqımızın ümummilli 
lideri Heydər Əliyevin siyasi 
kursunu uğurla davam etdir-
diyini, Azərbaycanın davamlı 
inkişaf modelinin müəllifi 
olduğunu qeyd edib. Regi-
onların sosial-iqtisadi inkişafı 
istiqamətində, ordu quruculuğu 
sahəsində əldə olunan uğur-
lardan, hüquqi, demokratik 
və institusional islahatlardan 
danışıb. 

İlqar Abbasov Azərbaycan 
Respublikasının Birinci 
 vitse-prezidenti Mehriban 
xanım Əliyevanın təşəbbüsü 
ilə Azərbaycan həqiqətlərinin, 
milli-mənəvi dəyərlərinin, 
adət-ənənələrinin beynəlxalq 
aləmdə geniş təbliğ edil-
diyini, respublikamızda 
keçirilən beynəlxalq səviyyəli 
tədbirlərin, humanitar forum-
ların mühüm əhəmiyyət kəsb 
etdiyini qeyd edib. 

Natiq sonra Azərbaycan 
Respublikasının Prezidenti, 
Ali Baş Komandan cənab 

İlham Əliyevin və Birinci 
vitse-prezident  Mehriban 
xanım Əliyevanın diqqət və 
qayğısı ilə Şirvan şəhərinin də 
hərtərəfli inkişaf etdiyini qeyd 
edib. Prezident İlham Əliyevin 
Şirvan şəhərinə etdiyi 8 səfərin 
hər birinin tarixə çevrildiyini, 
yeni sənaye müəssisələrinin, 
idman, səhiyyə, mədəniyyət 
və təhsil ocaqlarının açılışı ilə 
yadda qaldığını, şirvanlılara 
böyük töhfələr verdiyini qeyd 
edib. Şirvanlıların da həmişə 
dövlət başçısının ətrafında 
olduğunu, ölkəmizin hərtərəfli 
inkişafına töhfələr verdiyini 
bildirib.

Konfransda çıxış edən 
YAP şəhər təşkilatının sədr 
əvəzi Paşa Nəbiyev,  Milli 
Məclisin deputatı İltizam 
Yusifov, Şirvan Apellyasiya 
Məhkəməsinin sədri Vəli 

Abdullayev, “AzTelecom”un 
Cənub Şirvan Regional 
İdarəsinin rəisi Zaman Ver-
diyev və başqaları Prezident 
İlham Əliyevin respublikamıza 
uğurlu rəhbərliyinin mühüm 
məqamlarından, əldə olunan 
sosial, iqtisadi nailiyyətlərdən, 
xalqla iqtidar birliyindən, Vətən 
müharibəsində qazanılan 
qələbədən danışıblar. Tədbir 
iştirakçılarını Azərbaycan 
 Respublikasının Prezidenti 
cənab İlham Əliyevin 60 illik 
yubileyi münasibətilə təbrik 
ediblər. 

Şirvan Şəhər İcra 
Hakimiyyətinin başçısı İlqar 
Abbasov elmi-nəzəri konfransa 
yekun vurub. 

Səməd HÜSEYNOĞLU,  
“Xalq qəzeti”nin  

bölgə müxbiri

Şirvan Şəhər İcra Hakimiyyətinin və YAP şəhər 
təşkilatının birgə təşkilatçılığı ilə “İlham Əliyev  
davamlı inkişaf modelinin müəllifidir” mövzusun-
da elmi-nəzəri konfrans keçirilib. Tədbir iştirak-
çıları öncə məktəblilərin İlham Əliyevin həyat və 
fəaliyyətinə həsr etdikləri rəsm və əl işlərindən 
ibarət sərgi ilə tanış olublar.




